
Pou Piblikasyon Imedyat: 12 novanm 2012 
GOUVÈNÈ CUOMO ANONSE LIY ENFÒMASYON ASIRANS KI TRAVAY 24 ÈDTAN 

PA JOU AK 7 JOU PA SEMÈN PRAL EDE NOUYÒKÈ YO RETOUNEN NAN 
AKTIVITE YO APRE OURAGAN SANDY 

 
Jodi a, Gouvènè Andrew M. Cuomo te anonse liy enfòmasyon Depatman Sèvis Finans pral 
louvri kounye a 24 èdtan pa jou, sèt (7) jou pa semèn pou ede Nouyòkè yo retounen nan aktivite 
yo apre Ouragan Sandy. Liy enfòmasyon an, nan 800-339-1759, kapab reponn kesyon sou 
ouragan an ki asosye avèk asirans epi li kapab ede pote plent yo. Anvan sa, liy enfòmasyon an t 
ap fonksyone ant 8 a.m. ak 8 p.m. nan jou lasemèn epi ant 9 a.m. ak 4 p.m. nan jou wikenn depi 
imedyatman apre Ouragan Sandy.  
 
Gouvènè Cuomo di konsa, “Li enpòtan pou Nouyòkè yo resevwa asistans asirans yo san pèdi  
tan pou ede yo retounen nan aktivite yo apre ouragan an. Li enfòmasyon sa a ap fè li posib pou 
yo jwenn èd lajounen oswa lannwit pou nenpòt pwoblèm asirans yo genyen ki asosye avèk 
ouragan an.” 
 
Benjamin M. Lawsky, Sipè-Entandan Sèvis Finans, di konsa, “Moun yo peye pou asirans yon 
fason pou asirans pwoteje yo kont katastwòf tankou Ouragan Sandy. Depatman Sèvis Finans ap 
kontwole repons konpayi asirans yo, epi l ap pran mezi kèlkeswa lè li nesesè pou ede pwopriyetè 
kay yo.” 
 
DFS ap voye sant kòmann mobil li tou nan zòn ki te frape di yo pou ede kliyan yo avèk kesyon 
ak pwoblèm sou asirans, epitou l ap ede mete anplwaye nan sant asistans pou katastwòf nan anpil 
zòn ouragan an te frape. Moun ki rele liy enfòmasyon an kapab ale nan sant asistans pou 
katastwòf ki pi pre a yon fason pou yo kapab chèche asistans lan anpèsòn. Pwopriyetè kay ki pa 
kapab rezoud konfli yo avèk konpayi asirans yo kapab pote plent tou sou Entènèt nan 
sitwèb http://www.dfs.ny.gov/consumer/fileacomplaint.htm. 
 
Depi ouragan an, Gouvènè Cuomo te pran plizyè mezi pou pwoteje pwopriyetè kay yo: 
 
• Gouvènè a te anonse franchiz pou ouragan an p ap aplike nan nenpòt domaj nan Ouragan 
Sandy nan asirans pwopriyetè kay yo paske Ouragan an pa t lakòz gen gwo van siklòn lè li te 
frape New York.  
• Gouvènè a te mande DFS pou bay konpayi asirans yo enstriksyon pou aksepte dokiman 
pwopriyetè kay yo, tankou foto ak videyo pèt yo, yon fason pou sitwayen yo kapab ranmase 
debri ki nesesè pou retire pou sante ak sekirite yo. Anjeneral, konpayi asirans yo egzije yon 
enspeksyon anplas dabò anvan yo travay sou yon reklamasyon.  

• Gouvènè a te mande DFS pou enpoze yon dèle 30 jou sou anilasyon oswa sispansyon kontra 
asirans pwopriyetè kay yo ak ti pwopriyetè ti biznis nan zòn ki afekte nan tanpèt la pou nenpòt 
rezon, tankou non-peman prim yo. 
 
DFS ankouraje pwopriyetè kay ki fè pèdans pwopriyete pou yo fè reklamasyon asirans nan 
konpayi asirans yo san pèdi tan apre yo fin fè pèdans yo.  
 
Yo fè pwopriyetè kay yo sonje domaj inondasyon garanti sèlman nan asirans pou inondasyon, ki 
se yon pwogram federal FEMA ap administre. Pwopriyetè kay ki gen asirans pou inondasyon epi 
ki gen domaj lakay yo akòz inondasyon yo ta dwe fè reklamasyon nan asirans sa a. 

